🔊 Qanday qilib COVID-19 ga qarshi dori vositasini xavfsiz qabul qilishim mumkin?
Nojo'ya ta'sirlar haqida hisobot va zararni bartaraf etish to'g'risida xabar berish bo'yicha savol-javob
[Paxlovidni qabul qiluvchi bemorlar va ularni parvarish qiluvchilar uchun ko'rsatma]
1-savol. Paxlovidni qabul qilishdan oldin shifokorga nimalar deyish kerak?
1-javob. ① Sizda quyidagi holatlardan biri mavjud bo'lsa, bu haqda shifokorga ayting.
☑ Agar sizda allergiya bo'lsa
☑ Agar sizda jigar yoki buyrak kasalligi bo'lsa
☑ Agar siz homilador bo'lsangiz yoki homilador bo'lishni rejalashtirayotgan bo'lsangiz
☑ Agar siz emizikli bo'lsangiz
☑ Agar sizda boshqa jiddiy kasalliklar mavjud bo'lsa
② Hozirda siz qabul qilayotgan har qanday dori-darmon haqida shifokoringizga xabar bering.
③ Agar siz gormonal kontratseptiv dorilarni qabul qilayotgan bo'lsangiz, shifokoringizga bu haqida ayting.
Bola tug'ish yoshidagi ayollar xomiladan saqlanish uchun kontratseptsiyaning boshqa samarali muqobil usullaridan yoki qo'shimcha kontratseptiv vositalaridan foydalanishlari lozim.
Qaysi kontratseptiv usullar sizga mos kelishi haqida savollaringiz bo'lsa, shifokoringiz bilan maslahatlashing.
2-savol. Paxlovid qanday qabul qilinadi?
2-javob. Paxlovid  ikki turdagi nirmatrelvir va ritonavirlardan tarkib topgan bo'lib birga bitta qog'ozga qadoqlangan. 
-2 ta pushti rangdagi nirmatrelvir tabletka va 1 ta oq rangdagi ritonavir tabletkalarni kuniga 2 marta (ertalab va kechqurun) 5 kun davomida qabul qilinadi.
3 ta tabletkani bir vaqtning o'zida barchasini qabul qiling.
-Agar sizda buyrak kasalligi bo'lsa, shifokor bilan maslahatlashing.
Zarur holatlarda doza miqdori o'zgartirilishi mumkin.
3-savol. Paxlovidni qabul qilishda qanday ehtiyot choralari mavjud?
3-javob. · Tabletkani chaynamang yoki maydalamang; uni butun holatda suv bilan iching.
· Paxlovidni ichish paytida qorin och yoki to'qligini farqi yo'q . 
· Kasallik alomatlari yaxshi bo'la boshlasa ham, shifokor bilan maslahatlashmasdan Paxlovidni qabul qilishni to'xtatmang.
· Agar siz Paxlovidni qabul qilishni unutib qoʻysangiz, so'nggi qabul qilgan dozadan 8 soatdan ko'p vaqt oʻtmagan boʻlsa, yodingdizga tushishi bilan darhol uni qabul qiling.
Agar so'nggi qabul qilgan doza vaqtidan 8 soatdan ortiq vaqt o'tib ketgan bo'lsa, vaqti o'tib ketgan dozani o'tkazib yuboring va keyingi dozani belgilangan vaqtda qabul qiling.
Bir vaqtning o'zida ikki martalik dozani qabul qilmang.
· Agar siz gepatit C yoki orttirilgan immunitet tanqisligi sindromi (OITS) davolash uchun tarkibida ritonavir yoki kobisistat mavjud bo'lgan preparatlarni qabul qilayotgan bo'lsangiz, ularni shifokoringiz tomonidan ko'rsatilgandek qabul qilishni davom ettirishingiz lozim.
· 5 kundan keyin ahvolingiz yomonlashsa yoki o'zingizni yomon his qilsangiz, shifokoringiz bilan maslahatlashing.
4-savol. Agar homilador yoki emizikli bo'lsa nima qilish kerak?
4-javob. Homilador va emizikli ayollarni Paxlovid bilan davolash avval kuzatilmagan.
Homilador ayol va homila uchun Paxlovidni qabul qilishning foydaliligi uning xavfidan ko'proq bo'lishi mumkin.
Agar homilador bo'lsangiz, tanlov variantlari va o'ziga xos vaziyatingiz haqida shifokoringiz bilan maslahatlashing.
Paxlovidni qabul qilish davrida jinsiy aloqadan cheklanish yoki samarali kontratseptiv vositalardan foydalanish tavsiya etiladi.
Agar emizikli bo'lsangiz, tanlov variantlari va o'ziga xos vaziyatingiz haqida shifokoringiz bilan maslahatlashing.
5-savol. Paxlovid qanday saqlanishi kerak?
5-javob. Paxlovid tabletkalarini 15°C dan 30°C gacha bo'lgan xona haroratida saqlang.
6-savol. COVID-19 haqida ko'proq ma'lumotni qayerdan olish mumkin?
6-javob. ①Tibbiyot mutaxassislariga murojaat qiling.
②Koreya kasalliklarni nazorat qilish va oldini olish boshqarmasi (https://www.kdca.go.kr) veb-saytiga tashrif buyuring.
7-savol. Preparatni qabul qilishni to'xtatgandan yoki qabul qilgandan keyin ortib qolgan preparatni nima qilish kerak?
7-javob. Odatda preparat ortib qolmasligi kerak, lekin nojo'ya ta'siri tufayli uni qo'llash to'xtatilganligi kabilar sababli ortib qolsa, uni tashlab yuborish lozim va uni qayta ishlatish mumkin emas.
*(Noqonuniy sotish) 5 yil muddatgacha ozodlikdan mahrum qilish yoki 50 mln. vongacha jarima.
*(Noqonuniy sotishga vositachilik qilish/reklama qilish) 1 yil muddatgacha ozodlikdan mahrum qilish yoki 10 mln. vongacha jarima.
<Xavfsiz foydalanish haqida ma'lumot>
1-savol. "Paxlovid" ni qabul qilishda nimalarga e'tibor berish kerak?
1-javob. Dorini qabul qilishdan oldin avvalgi sahifa(muqova)da berilgan Paxlovidni qabul qiluvchi bemorlar va ularni parvarish qiluvchilar uchun ko'rsatmalarni diqqat bilan o'qing.
Shifokoringizga aytishingiz kerak bo'lgan biror narsa bor yoki yo'qligini tekshiring.
2-savol. Qanday nojo'ya ta'sirlar paydo bo'lishi mumkin?
2-javob. O'tkazilgan klinik tajribalar natijasida asosiy noj'oya ta'sirlardan ta'm bilishning o'zgarishi, diareya, qon bosimining ortishi va mushak og'rig'i kabilar kuzatilgan, ammo ularning aksariyati kichik nojo'ya ta'sirlar hisoblanadi.
3-savol. "Paxlovid" bilan birgalikda qabul qilinmasligi lozim bo'lgan preparatlar mavjudmi?
3-javob. Ushbu preparat boshqa preparatlar bilan o'zaro reaksiyaga kirishishi mumkin. Shuning uchun siz qabul qilayotgan har qanday preparat haqida shifokoringizga xabar berishingiz kerak.
-Ayniqsa, qo'rqish va depressiv alomatlar kabi menopauza alomatlarini davolash uchun ishlatiladigan St. John's wort tarkibli preparatlar(Ilovaga qarang)ni qabul qilayotgan bo'lsangiz, Paxlovidni qabul qilishdan oldin albatta shifokorga xabar bering.
*"Paxlovid" bilan birgalikda qabul qilish taqiqlangan preparatlar to'g'risidagi ma'lumotlar allaqachon tibbiyot mutaxassislariga "Dori vositalaridan xavfsiz foydalanish xizmati (DUR)" orqali taqdim etilgan.
[Ilova] Tarkibida "St. John's wort" moddasi bo'lgan umumiy dori vositalari
1. Noiromin Tab., Yuyu Pharma
2. Minetrol Tabletka, Dongkook Pharmaceutical
3. Misieop Tabletka Gold, Jungwoo Pharmaceutical
4. Simmian Tabletka, HLB Pharmaceutical
5. Everqueen Tabletka, Taiguk Pharmaceutical
6. S-Mi Tabletka, Vivozon Pharmaceutical
7. Yes Q Tabletka, Theragen Etex
8. GYNO-PLUS Tabletka, Jin Yang Pharmaceutical
9. Feramine-Q Tabletka, Dongkook Pharmaceutical
10. Hyperin Tabletka, Dongsung Pharmaceutical
11. Myeongwon Tabletka, Han Kook Shin Yak Pharmaceutical
12. Sense Up Tabletka, I-World Pharm
13. Cimesin Plus Tabletka, Young Poong Pharmaceutical
14. Areum Tabletka, Mirae Pharm
15. Esmonplus Tabletka, Samik Pharmaceutical
16. Jeil Ceramin Q Tabletka, Pharvis Korea
17. Perici Tabletka, Seoul Pharmaceuticals
18. Femisense Tabletka, Kwangdong Pharmaceutical
19. Femiyoung Tabletka, Bukwang Pharmaceutical
20. Hera Q Tabletka, Suheung
21. Hepilion Tabletka, DongKoo Bio & Pharma
22. Femin-up Tabletka, Il-yang Pharm
<Nojo'ya ta'sirlar va zararni bartaraf etish to'g'risida xabar berish>
Noj'oya ta'sirlar haqida hisobot va zararni bartaraf etish to'g'risida xabar berish bo'yicha savol-javob
1-savol. Agar ushbu preparatni qabul qilganimdan so'ng nojo'ya ta'sirlardan shubha bo'lsa, nima qilishim kerak?
1-javob. Avvalo, preparatni yozib bergan tibbiy muassasaga murojaat qiling. Nojo'ya ta'sir to'g'risida va preparatni qabul qilishni to'xtatish yoki o'zgartirish zarurati haqida shifokor bilan maslahatlashing.
-Nojo'ya ta'sirlar haqida Koreya Dori-darmonlar xavfsizligi boshqarmasiga quyidagi usullarni orqali xabar berishingiz yoki ishonch telefoniga (☎1644-6223) murojaat qilishingiz mumkin.
* Nojo'ya ta'sirlar bo'yicha maslahat va xabar berish kanallari
☑Koreya dori-darmonlar xavfsizligi boshqarmasi onlayn hisoboti (xabar): kaers.drugsafe.or.kr
☑Koreya dori-darmonlar xavfsizligi boshqarmasi ishonch telefoni: 1644-6223
* Hisobot berish haqida ma'lumot
① Koreya dori-darmonlar xavfsizligi boshqarmasining (kaers.drugsafe.or.kr) dori vositalarining salbiy tomonlari haqida hisobot berish tizimiga kirish
② Salbiy tomonlar haqida xabar berish uchun umumiy yorliqni tanlang
③ Ekrandagi har bir bo'limga ma'lumotlarni kiriting
2-savol. "Paxlovid" ni qabul qilishning nojo'ya ta'siri haqida xabar berishda qanday ma'lumotlar talab qilinadi?
2-javob. ☑Bemor haqida ma'lumot: jinsi, yoshi, ismi
(Agar xohlasangiz, familiya, ismning bosh harflarini (masalan: Ahmedov Jamol → AJ kabi)
☑ Nojo'ya ta'sirlar haqida ma'lumot: alomatlar nomi va ularning tavsifi (alomatlar boshlangan sana, tuzalish holati va boshqalar). 
☑ Shubhali dori haqida ma'lumot: mahsulot nomi (Paxlovid), qabul qilingan sana va boshqalar.
☑ Hisobot beruvchi haqida ma'lumot: birinchi marta sodir bo'lgan sana, xabar beruvchining ismi va aloqa ma'lumotlari
(telefon raqami yoki elektron pochta manzili) va boshqalar.
*Xabar beruvchining ma'lumotlari sir saqlanadi.
